
A AMA - 20 VJET SFIDA, PERPJEKJE,
ARRITIE PER MEDIA TE LIRE

Fjala e Kryetarit té Autoritetit té Mediave Audiovizive, z. Gentian Sala, né pritien
e organizuar pér miqté dhe bashképunétorét e Autoritetit, me rastin e 20 vjetorit té
themelimit té institucionit.

Té nderuar miq e té ftuar,

Jam i lumtur t'ju uroj miréseardhjen né kété ceremoni té 20-vjetorit t€ themelimit té
Autoritetit t& Mediave Audiovizive.

20 vite jo té lehta, pasi ky institucion, shpesh, éshté gjendur para faktit té kryer né shumé
procese té réndésishme dhe, té jemi té singerté, nga njéri bord né tjetrin, problemet kané
ardhur duke u pérkegésuar. Sot, ne jemi krenaré pér punén e bordit dhe stafin, pasi tashmé
kemi njé institucion normal dhe efikas. Kemi tejkaluar té gjitha problemet e mbartura
financiare dhe gjygésore té digjitalizimit.




Sot, operatori publik éshté i garantuar maksimalisht né hapésirén digjitale. Kemi
garantuar, brenda hapésirés frekuencore dhe ligjore, platformat e médha né vend. Kemi
béré maksimumin pér uljen e tarifave pér té cilén operatorét lokalé do té mbarten né
platformén publike dhe private.

Me mbylljen e digjitalizimit kemi té garantuar hapésirén pér aktoré té rinj né treg. Pérveg
hapésirés digjitale tokésore, kemi njé treg shumé funksional pér operatorét kablloré dhe
teknologjité e reja IPTV+OTT, pér té cilét kemi hapur rrugén me akte nénligjore. Sot, publiku
shqiptar, né rreth 35 % té tij, shikon TV-né tokésore, pa pagesé, né mbi 30 kanale, si asnjé
vend tjetér i rajonit.

Media shqiptare nuk diskutohet gé ka té metat e veta, por né kéto 20 vjet ajo éshté,
padyshim, denoncuesja mé e madhe e shkeljeve né institucione publike. Eshté ajo media qé
ka mbajtur gjallé gjuhén shqipe né gindra e mijéra fémijé shqiptaré gé jetojné jashté kufijve.
Eshté ajo industri e madhe mediatike &, me punén e saj, jo vetém kontribuon né miliona
euro né buxhetin e shtetit, por mban mbi 3 mijé punonjés, duke filluar nga stafet teknike dhe
té mbéshtetjes, gazetaré, redaktoré, drejtoré e botues.

Té mos harrojmé qé kjo media né Kosové, Magedoni dhe né trojet shqipfolése éshté mjeti
Kryesor i informimit.

Pér heré té paré, nga 2018 e né vazhdim, Autoriteti éshté fokusuar te ¢éshtjet programore,
té cilat, sikurse na orienton dhe ligji, jané edhe puna themelore e Autoritetit.

Té nderuar pjesémarrés, AMA, gjaté kétyre pesé viteve, ka shérbyer si promotor i disa
aktiviteteve pér mbrojtjen e statusit té gazetaréve, por ne e kuptojmé se kjo nuk éshté e
mjaftueshme. Kjo dité té shérbejé pér njé apel té té gjithé aktoréve pér respektimin dhe
mbrojtjen e gazetaréve. Ne besojmé dhe shpresojmé qgé kjo shiyllé jetike e demokracisé do
té forcohet dhe konsolidohet mé te;.

Zonja dhe zotérinj, mendoj té mos e kthejmé kété ceremoni né njé mbrémje fjalimesh,
ndaj po e mbyll kétu me njé falénderim té€ madh pér té gjithé ato zonja dhe zotérinj, népunés
té pérkushtuar, gé kané punuar né Autoritetin e Mediave Audiovizive.




A HISTORIKU | KRIIMIT
DHE FUNKSIONIMIT
TE AMA-S

ZIMO KRUTAJ

Pérgjeqgjés i Sektorit t&€ Pérmbajtjes dhe Analizés

Historiku i AMA-s nuk e ka zanafillen té pérbashkét e té njékohshme me historikun e
fillimeve té transmetimeve té medias audiovizive né Shqipéri, edhe pse themelimi dhe
ngritja e institucionit té paré rregullator e mbikéqyrés, pér kéto transmetime, éshté lidhur
ngushté me zhvillimet dhe veprimtariné e medias private e publike. Historia e krijimit
dhe zhvillimit té veprimtarisé institucionale té AMA-s, ish-Késhilli Kombétar i Radios dhe
Televizionit (KKRT), lidhet pashmangshém me ndryshimet demokratike né Shqipéri, pas
viteve "90-t€. Njéherésh, themelimi i kétij institucioni ishte kérkesé e domosdoshme e
zhvillimeve politike, sociale, kulturore e mediatike qé pérjetonte shoqéria shqiptare e atyre
viteve.

Transmetimet e para radiofonike né Shqipéri zéné fill me Radio Tiranén, mé 28 néntor
1938, vijojné me Radio Televizionin Shqiptar, né vitin 1960 dhe, mé pas, me radiot filiale té
RTSH-sé, Radio Shkodra, Radio Gjirokastra, Radio Kukési e Radio Korga. Tashmé éshté fakt
se evoluimi i miréfillté i transmetimeve radiotelevizive shqiptare ndodhi pas viteve 90-tg,
falé konkurrencés sé liré dhe iniciativés private. Nga ana tjetér, né kéto vite, transmetimet
e para radiotelevizive private ishin, pothuajse té gjitha, té jashtéligjshme, pasi mungonte
krejtésisht hapésira ligjore dhe zhvillimet shogérore, ekonomike, si dhe risité teknologjike,
ishin shumé té shpejta. Ndérkohé, qé prej vitit 1993, Radiotelevizioni shtetéror, do té quhej
Radiotelevizion Publik, e do té métonte té pérmbushte funksionin e tij informues, edukues e
argétues né pérputhje me kérkesat né rritje té publikut, pér mé shumé programe televizive
e radiofonike, pér mé shumé cilési né pérmbajtje e transmetim.




Liberalizimi i tregut mundésoi fillimin e transmetimeve té para radiotelevizive private,
por ato ishin pothuaj té gjitha té jashtéligjshme, pasi mungonte krejtésisht hapésira ligjore.
Programet e para televizive, té transmetuara né vendin toné nga njé media elektronike
private, ishin ato té “Telenorbés” shqiptare dhe datojné né vitin 1995. Kéto programe
transmetoheshin nga Italia. Televizioni i paré privat né Shqipéri éshté “Shijak TV”, gé nisi
transmetimet né dhjetor té vitit 1995. Po né kété vit, nisi transmetimet edhe radioja e
paré private, Radio Vlora. Mé pas, né vitin 1996 e né vijim, filluan transmetimet e disa
televizioneve lokale “TV Antena Jug”, Gjirokastér; “Alba TV”, Tirang; “TV Lezha”, Lezhé; TVA,
(Tele Arbéria) Tirané; “TV Rozafa”, Shkodér.

Me gjithé fillimet e véshtira, mungesat e zotérimit té teknologjisé, problemet e
infrastrukturés, té burimeve ekonomike e njerézore, personelit té pakté té kualifikuar etj., si
dhe mungesén e legjislacionit pérkatés, pati njé zhvillim té vrullshém té medias elektronike.
Pér dy vjet, Shgipéria numéronte afro 30 transmetues radiotelevizivé, té palicencuar edhe
pse, ndérkohé, né maj té vitit 1997 ishte miratuar njé ligj “Pér Radion dhe Televizionin Publik
dhe Privat né Republikén e Shqipérisé”, i cili asnjéheré nuk u zbatua, as pjesérisht.

Vecantia e zhvillimit t& veprimtarisé sé njé organi mbikéqyrés e rregullator géndron né
fillin e hollé gé ndan respektimin e lirisé sé shprehjes me ané té mjeteve audiovizive me
respektimin e lirisé sé individit, respektimin e privatésisé dhe lirive té tjera themelore té
njeriut. Funksionimi dhe veprimtaria e organit rregullator respekton liriné e operatoréve né
pérzgjedhjen dhe emetimin e programeve, né bazé té parimit té pavarésisé editoriale, si dhe
liriné né pérzgjedhjen, nga ana e individéve, e programeve té déshiruara. Né kété rast, roli
i organit rregullator béhet i domosdoshém: kétu nis e mbéshtetet edhe funksionimi i ish-
KKRT-s€, sot AMA. Ky institucion e bazoi funksionimin dhe veprimtariné e vet né zbatimin e
ligjit nr. 8410, daté 30.09.1998 “Pér Radion dhe Televizionin Publik e Privat né Republikén
e Shqipérisé”. KKRT-ja nisi punén si institucion i pavarur né dhjetor té vitit 1999, duke
pasur si mision Kryesor rregullimin e transmetimeve radiotelevizive sipas kérkesave ligjore;
licencimin e operatoréve kombétaré, lokalé e satelitoré, hartimin e akteve t€ domosdoshme
nénligjore; ndjekjen e zhvillimeve né tregun mediatik dhe mbikéqyrjen e transmetimeve
audiovizive.

Vit pas viti, KKRT-ja plotésoi dhe béri funksionale strukturén dhe administratén e
institucionit, shtoi pérpjekjet pér rregullimin e tregut mediatik, njohu dhe nénshkroi
marréveshje ndérkombétare qé lidheshin me shfrytézimin e frekuencave, vijoi me licencimin
dhe kontrollin e operatoréve radiotelevizivé, sidomos pér zénien e spektrit té frekuencave
dhe ndalimin e piraterisé televizive, programoi dhe realizoi monitorimin e pérditshém té
lajmeve si dhe raportimin vjetor né Kuvendin e Shqipérisé. Ushtrimi i veprimtarisé ligjore té
KKRT-sé, vendosja e sanksioneve pér mosrespektim té kérkesave té ligjit, krijuan situata
té véshtira, konflikte e problematika me grupe interesi gé démtuan punén dhe rolin e veté




institucionit si mbikéqyrés dhe rregullator i veprimtarisé audiovizive. Pér pasojé, u penguan
dhe u vonuan pérpjekjet e domosdoshme té KKRT-sé pér forcimin e pavarésisé né ushtrimin
e funksioneve dhe realizimin e objektivave té réndésishém té Strategjisé sé kalimit né
transmetimet numerike. Jo rrallé, veprimtaria e kétij institucioni, si dhe pérmbushja e
detyrimeve parésore té tij éshté bllokuar edhe pér shkak té géndrimeve e interesave politike
té shumicave apo pakicave parlamentare, qofté dhe pér géndrime té veté ish-KKRT-sg, té
ndikuara nga interesa politike.

Nevoja pér ndryshimin e legjislacionit né fushén e transmetimeve audiovizive lindi si
rezultat i zhvillimeve té veté shérbimeve té medias elektronike, zhvillimeve teknologjike
né fushén e komunikimeve elekironike dhe té shogérisé sé informacionit, si dhe pér té
pérmbushur detyrimet qé ka Republika e Shqipérisé pér té harmonizuar legjislacionin e saj
né kété fushé me legjislacionin evropian. Ligji aktual, nr. 97/2013 “Pér mediat audiovizive
né Republikén e Shqipérisé”, éshté hartuar né pérputhje té ploté me Direktiven AVMSD
(Direktiva pér Shérbimet e Medias Audiovizive). Ky ligj, vec té tjerash, garanton pavarésiné e
institucionit, rrit efikasitetin e veprimtarisé e té kryerjes sé funksioneve themelore, pércakton
parime, dispozita e kritere pérfagésuese pér transmetimet audiovizive dhe mbron interesat
e publikut ndaj “rrezikut mediatik”. Njé argument mé shumé né favor té kétij ligji éshté
fakti se qé prej mé shumé se pesé vjetésh ai, i plotésuar né vijimési me aktet nénligjore
té miratuara nga AMA, éshté njohur, éshté zbatuar e po zbatohet me gjithnjé e mé shumé
pérgjegjshméri, nga operatorét audiovizivé, pa pasur nevojé pér amendime thelbésore.

Rikonstituimi i AMA-s, né néntor 2014, nxiti investimin e frymés sé partneritetit me
transmetuesit audio dhe audiovizivé, pér zbatimin rigoroz té ligjit, rritien e cilésisé sé
programeve e té transmetimeve audiovizive dhe pérshpejtimin e procesit té digjitalizimit.
Nén frymén e ligjit, éshté rritur ndjeshém transparenca e mbledhjeve t& AMA-s,
éshté pérmirésuar performanca e punonjésve té administratés dhe situata financiare
e institucionit, si dhe jané intensifikuar takimet me faktorin ndérkombétar, si BE, KiE e
OSBE, pér té krijuar njé Kklimé bashképunimi, njé shkémbim efikas pérvoje me Autoritetet
Rregullatore té vendeve té rajonit e té BE-sé. AMA ka béré pérpjekjet e duhura gé, sof,
operatori publik té jeté i garantuar né hapésirén digjitale; po ashtu, éshté garantuar, brenda
hapésirés frekuencore dhe ligjore, veprimtaria audiovizive e platformave private numerike
né vend. Né fazén pérkatése té digjitalizimit u béné, gjithashtu, pérpjekje maksimale gé
té uleshin tarifat me té cilat operatorét televizivé lokalé do té mbarteshin né platformén
publike dhe né ato private.

Né situatén aktuale, AMA e ushtron veprimtariné e vet rregulluese, mbikéqyrése e
kontrolluese pér 5 platforma numerike private kombétare t€ transmetimit audioviziv,
2 platforma satelitore, 47 subjekte audiovizive, 58 subjekte audio, 82 (pérsérités
kabllor+iptv+ott), dhe 14 ofrues shérbimi mbéshtetur né internet/kabllor/satelit. Sic mund




té shihet, krahas realizimit té procesit parésor té digjitalizimit, AMA ka pérgatitur né vijimési
aktet nénligjore qé i kané hapur udhén garantimit e zhvillimit té njé tregu shumé funksional
edhe pér operatorét kablloré dhe teknologjité e reja IPTV+0TT, pa nénvlerésuar garantimin e
hapésirés pér aktoré té rinj né treg. Gjithashtu, duhet shénuar si njé tregues i réndésishém i
veprimtarisé sé AMA-s, nga 2018 e né vijim, pérgendrimi te zbatimi i kérkesave té ligjit e té
Kodit té Transmetimit t&€ AMA-s lidhur me ¢éshtjet programore, si pjesa mé e genésishme e
transmetimeve audiovizive, me ndikim té drejtpérdrejté te publiku.

Né 20-vjetorin e themelimit, Autoriteti i Mediave Audiovizive vijen si njé institucion i
konsoliduar, gé sheh nga e ardhmja. AMA ka pércaktuar objektiva dhe detyra konkrete pér
pérmbushjen e detyrimeve gé lidhen me pérfundimin térésor té procesit té digjitalizimit. Mé
tej, objektivat e institucionit lidhen me pérmirésimin e klimés pér ushtrimin e veprimtarisé
sé operatoréve audiovizivé, mbikéqyrien e zbatimit t€ kérkesave ligjore e mbrojtjen
e interesave té publikut, si dhe me rritien e transparencés e forcimin e pavarésisé sé
Autoritetit rregullator, né ushtrimin e funksioneve dhe kompetencave me té cilat e ngarkon
ligji.




A 20 VIET VEPRIMTARI E AMA-S

|

Z. MUSA ULQINI

Deputet /Anétar i Komisionit t& Perhershém Parlamentar pér Edukimin
dhe Mijetet e Informimit Publik

AMA: Ju jeni ndér kontribuesit kryesoré té ligjit té paré pér median elektronike né
Shqipéri. Si ishte situata né trequn audioviziv qé béri té domosdoshém hartimin e njé
kuadri ligjor?

Ulqgini: Ligji i paré pér mediat elektronike, Ligji nr. 8410 “Pér radion e televizionin publik
e privat né Republikén e Shqipérisé” u miratua né Kuvend né datén 30 tetor 1998, por puna
pér hartimin e kétij ligji filloi né néntor 1997.

Ndryshimet politike qé sollén zgjedhjet elektorale té gershorit 1997 krijuan né Shqipéri njé




mijedis té ri lirie pér zhvillimin e mediave né pérgjithési dhe mediave elektronike né vecanti.
Deri atéheré e vetmja media elektronike né Shqipéri ishte Radio Televizioni Shqiptar, i cili
me ligj kishte statusin e njé transmetuesi radio televiziv shtetéror. Né pjesén e dyté té vitit
1996 dhe vecanérisht né vitin 1997-1998, né Shqipéri pati njé zhvillim té vrullshém té
mediave elektronike. Jo vetém né Tirangé, por edhe né qytetet e tjera nga Viora né Kukeés,
lindén radio e televizione private. Ndérkohé, u shtua me shpejtési vendosja e repetitoréve
nga bashkité, qé pérforconin sinjalin e televizioneve té huaja, kryesisht atyre italiane, greke
e turke. Konkurrenca e vuri né njé situaté té re veté RTSH-né.

Né kéto kushte Kuvendi i Shqipérisé, pérmes Komisionit té Pérhershém Parlamentar
pér Mjetet e Informimit Publik, kryetar i té cilit uné isha, ndérmori nismén legjislative pér
hartimin e ligjit gé do té rregullonte funksionimin e mediave elektronike sipas standardeve
té zhvillimit té tyre né vendet demokratike.

AMA: Cilat ishin problematikat kryesore qé morén zgjidhje me kété ligj?

Ulgini: Ligji, né 12 kapitujt dhe 150 nenet e tij, rregullonte né ményré rrénjésore té gjithé
problematikén e funksionimit té mediave elektronike né Shqipéri.

Ky ligj sanksiononte parimet themelore té zhvillimit t€ veprimtarisé radiotelevizive, si
liriné né veprimtaring radio televizive, paanshmériné né informim, pavarésiné editoriale et;.

Ligji merrte pérsipér té garantonte ndryshimin rrénjésor té funksionimit t& RTSH-sé
nga transmetues shtetéror né transmetues publik. Dy ishin garancité kryesore pér kété
transformim: Késhilli Drejtues i RTSH, i cili kishte pavarési nga politika pasi vetém 6 nga
15 anétarét e tij ishin propozime té forcave politike té pérfagésuara né Kuvend. Pjesa tjetér
vinin nga bota akademike, universitare, shogatat e shkrimtaréve, artistéve, gazetaréve,
pérfagésues té sindikatave, té€ 0JQ-ve, té rinisé, grave e nga pakica kombétare. Garancia e
dyté ishte ményra e financimit té RTSH-sé. Pér heré té paré ky institucion financim kryesor
kishte taksén e publikut dhe jo buxhetin e shtetit.

Gjithashtu, pér heré té paré ligji njeh dhe rregullon veprimtariné e mediave elektronike
private. Pér kété arsye Ligji krijon njé organizém té pavarur, Késhillin Kombétar té Radios
e Televizionit (KKRT), i cili ishte institucion pérgjegjés pér rregullimin e mbikéqyrjes sé
veprimtarisé radio televizive né Republikén e Shqipérisé. Licencat pér transmetimet
radiotelevizive ishin dy llojesh: kombétare e lokale. Ligji sanksiononte gé né mediat
elektronike kombétare asnjé person fizik ose juridik vendas ose i huaj té kishte me shumé
se 40% té kapitalit té pérgjithshém té shoqgérisé té krijuar me synim ekskluziv veprimtariné
radiotelevizive. Ky ishte njé zhvillim thelbésor né mbrojtje té pluralizmit dhe té situatés
antimonopol né mediat elektronike private pér kohén.




Gjithashtu ligji rregullonte edhe veprimtariné e transmetuesve radio televizivé me kabéll,
me pérsérités dhe satelitoré.

Né kété ményré né Republikén e Shqipérisé zhvillimi i mediave elektronike publike e
private u vendos né njé shtrat ligjor dhe me standarde demokratike.

AMA: Né até kohé sa kishte nisur té lulézonte media private né Shqipéri. Sa té
véshtiré e patét té arrinit né njé ligj, i cili plotésonte boshllékun legjislativ por edhe
“kénaqte” kérkesat e njé tregu kaotik?

Ulgini: Rrugétimi i hartimit té kétij projektligji i jep pérgjigje edhe pyetjes suaj. Projektligji
pér mediat elektronike nuk vinte nga Qeveria, si¢ ndodh zakonisht né Parlament, por ishte
produkt i punés sé Komisionit Parlamentar. Komisioni ngriti né néntor té vitit 1997 njé grup
pune me eksperté me pérvojé né fushén legjislative e radio televizive. Ky grup pune, né
bashképunim me eksperté té Unionit té Radiotelevizioneve té Europés (EBU) dhe té sektorit
té mediave né Késhillin e Europés (KiE), arriti té hartonte njé draft paraprak, té cilin e publikoi
té ploté né njé media té shkruar kombétare, né maj té vitit 1999, duke kérkuar nga té gjithé
subjektet e interesuara, qé té kontribuonin me sugjerime e vérejtje pér draftin né fjalé.
Ishte hera e paré né historiné e pluralizmit qé njé draftligj béhej pjesé e njé diskutimi kaq té
gjeré me publikun e interesuar. Mé shumé se 20 subjekte ju pérgjigjen ftesés sé grupit té
punés, gé nga Komiteti Shqiptar i Helsinkit e deri tek “TV Juli” né Kukés. Vetém pas késaj
pune pérgatitore, komisioni parlamentar organizoi né muajt maj, gershor, korrik 15 seanca
dégjimore pér projektligjin ku u ftuan grupet e interesit, shogatat e mediave elektronike,
drejtuesit e RTSH-sg, pronarét e mediave elektronike private etj. Me financim té Institutit
Republikan Amerikan projektligji u publikua né 20 mijé kopje né njé té pérditshme kombétare
me njé thirrje té fundit pér publikun e gjeré e gjithé té interesuarit qé té shpreheshin pér
projektin né fjalé. Falé késaj pune kaq té kualifikuar, gjithé pérfshirése e transparente u
arrit qé produkti final té ishte i gjithé pranuar. Eshté kjo arsyeja qé edhe OSBE doli me
njé deklaraté publike né 28 shtator 1999 ku i bénte thirrje té gjitha forcave politike né
Parlament qé ta miratonin projektligjin pér mediat elektronike si njé projektligj qé plotésonte
té gjitha standardet e funksionimit té mediave elektronike né vendet demokratike.

AMA: Gjaté jetés suaj té gjaté parlamentare ju keni njé kontribut té vyer né
bashképunimin e Kuvendit me Autoritetin Rregullator. Cilat do té veconit si momentet
me té véshtira me te cilat éshté pérballé nga njéra ané trequ e nga ana tjetér
rregullatori?

Ulgini: Pavarésisht nga funksionet gé kam pasur né Komision si nénkryetar, kryetar,




kryetar i grupi té punés pér mediat elektronike, uné qé nga viti 1992 kur u angazhova né
kété komision kam qgené relator pér mediat elektronike. Ky angazhim specifik né Komision
mé ka mundésuar qé té ndjek nga afér jo vetém zhvillimin e mediave elektronike, por edhe
problemet dhe sfidat me té cilat ndér vite jané ndeshur si ligjvénésit, rregullatori i mediave
elektronike (dje KKRT, sot AMA) nga njéra ané e tregu nga ana tjetér.
Gjaté kétyre 20 viteve sfidat kané gené té shumta pér té gjitha palét. Uné po pérmend
disa nga mé kryesoret:
= Menjéheré pas jetésimit té ligjit, rregullatori u ndesh me njé treg kaotik ku pronarét
e mediave nuk arrinin té kuptonin as pse ishte e nevojshme pajisja me licencé!!!
Ndérkohé qé brezi i frekuenca radiotelevizive mundéson vetém njé numér té kufizuar
té kanaleve radio televizive, pasi frekuencat pérdoren jo vetém nga mediat, por edhe
nga sektoré té tjeré si telekomunikacioni, ushtria, policia etj. Pér kété arsye frekuencat
vlerésohen si pasuri kombétare dhe si té tilla ato trajtohen, ndaj licenca éshté
domosdoshmeéri.
= Disa pronaré té mediave elektronike e kishin té véshtiré té respektonin kriteret
e standardet e funksionimit té radiove e televizioneve private, me justifikimin se
investimi ishte privat dhe ata ishin té liré té pérdornin paraté e tyre si¢ i mendonin
atal!! Ndérkohé qé pronarét jané té detyruar té respektojné standardet, e ¢do produkti
qé ata prodhojné, aq mé shumé qé produkti radio televiziv ka si konsumator gjithé
publikun.
Aq i shpejté ishte zhvillimi i mediave elekironike, sa qé né Shqipéri shumé shpejt numri
i transmetuesve radio televiziv kombétar e lokal e kaloi shifrén 100. Por né njé vend kaq té
vogél sa Shqipéria, me mundési shumé té kufizuara financimi pérmes reklamés qé éshté
e ardhura kryesore pér mediat elektronike, u vu né piképyetje mbijetesa e kaq shumé
operatoréve radiotelevizivé. Filluan késhtu té shfagen lidhjet e para biznes-media-politiké-
para té pista, qé rrezikonin te démtonin thelbin e misionit té medias elektronike. Né kété
rast sfida kryesore e rregullatorit ishte detyrimi i operatoréve radio televizivé gé té bénin
transparente burimet e financimit té tyre. Por akoma mé e véshtiré ishte sfida e rregullatorit
pér té gené e paanshme né zbatimin e ligjit pérballé simbiozés politiké-media.

AMA: Si e shikoni rolin e AMA né kéto 20 vjet té veprimtarisé sé saj dhe cilat
mendoni se do 1é jené sfidat e sé€ ardhmes?

Ulgini: Nése sot né Shqipérisé zhvillimi i mediave elektronike éshté né pararojé té
zhvillimeve né vend, merité té vecanté ka edhe enti rregullator, i cili gé né fillim té krijimit té
tij dhe deri mé sot ka kontribuar né dy drejtime kryesore:




= Sé pari: gé mediat elektronike té zhvillohen né pérputhje me kriteret e standardet
ligjore, duke garantuar rregulla té ndershme loje pér té gjithé;
= Sé dyti rregullatori ka gené njé nxités, promovues i trendeve té reja né fushén
audiovizive dhe jo pengues i zhvillimeve té vrullshme teknologjike. Pér shkak té kétyre
zhvillimeve dhe pér t'iu pérshtatur atyre, Kuvendi i Shqipérisé e amendoi né ményré
rrénjésore ligjin e mediave elektronike né vitin 2013. Shembulli mé domethénés
éshté puna e AMA gé edhe Shqipéria ti bashkéngjitet familjes europiane né fushén
transmetimeve radio televizive, duke kontribuar qé té gjithé operatorét radiotelevizivé
té kalojné nga transmetimet numerike né transmetimet digjitale.
Sfida té sé ardhmes pér AMA jané disa:
= té vazhdojé té konsolidohet si njé institucion i besueshém dhe autoritar qé garanton
me profesionalizmin e paanésiné e tij zhvillimin e mediave elektronike né Shqipéri. Kjo
éshté njé sfidé sa e vjetér aq edhe e re pér AMA,;
= sfidé tjetér éshté té kontribuojé qé mediat elekironike shqiptare té ndjekin hap pas
hapi dhe té mos mbeten pas né zhvillimet e shpejta e té vrullshme gé po ndodhin né
fushén e teknologjisé.
Ky pérvjetor éshté njé moment reflektimi, vierésimi dhe nderimi pér kontributin e gjithé
drejtuesve, anétaréve té entit rregullator dhe punonjésve té kétij institucioni gé kané dhéné
aq shumé né kéto 20 vite pér até cfaré AMA éshté dhe pérfagéson sot.




AMA NE 20- VJETORIN E THEMELIMIT

né bashképunim me:
DEPARTAMENTIN E GAZETARISE DHE
KOMUNIKIMIT NE UNIVERSITETIN E TIRANES

Organizon Konferencén Ndérkombétare Shkencore:

A TREGU | MEDIAS AUDIOVIZIVE, SJELLIAE
AUDIENCAVE DHE KUADRI RREGULLATOR




Me rastin e 20-vjetorit té Krijimit té Autoritetit té Mediave Audiovizive, mé daté 3 maj, né
bashképunim me Departamentin e Gazetarisé dhe Komunikimit, té Universitetit té Tiranés, u
mbajt Konferenca Shkencore Ndérkombétare, me temé: “Tregu i medias audiovizive, sjellja
e audiencave dhe kuadri rregullator”. Data 3 maj pérkujtohet, gjithashtu, né kalendarin
e datave té shénuara si Dita Botérore e Lirisé sé Shtypit. Né konferencé morén pjesé
pérfagésues té jetés akademike, té ftuar nga rajoni, si dhe pérfagésues té Kuvendit té
Republikés sé Shqipérisé.

Konferenca ishte e ndaré né 3 seanca kryesore, ve¢ asaj plenare. Temat e seancave
ishin, pérkatésisht: fregu i medias dhe operatorét audiovizivé, sjellja e audiencave dhe
programacioni; rregullimi dhe vetérregullimi né pérgjigie té zhvillimeve teknologjike.
Referuesit ishin personalitete té botés akademike, né fushén e medias dhe komunikimit,
nga Franca, Italia, Polonia, Rumania.

Seanca plenare u pérshéndet nga personalitete me kontribut né fushén e mediave
audiovizive. Akademiku z. Artan Fuga, pasi pérshéndeti organizimin, e vuri theksin te
detyrimi i mediave dhe institucioneve rregullatoré pér té respektuar liriné gytetare. Ai
vlerésoi kontributin dhe shembullin g& AMA ka dhéné né partneritetin mes institucioneve
publike dhe forcimin reciprok té tyre.




Nga Kuvendi i Republikés sé Shqipérisé, konferencén e pérshéndeti znj. Vasilika Hysi,
né cilésiné e Zévendéskryetarit t€ Kuvendit t& Republikés sé Shqipérisé. Znj. Hysi vlerésoi
punén e deritanishme té béré nga AMA. Ajo tha se konferenca si kéto ndikojné drejtpérdrejt
né edukimin mediatik té studentéve dhe, po ashtu, edhe né profesionalizimin e tyre né
raportimin e lajmeve dhe né té gjitha hallkat e njé medieje mé té liré dhe té pavarur.

Z. Gentian Sala, Kryetar i Autoritetit t¢ Mediave Audiovizive, né fjalén e tij pérshéndetése,
njohu pika té forta dhe té dobéta gjaté kétyre 20 viteve té AMA-s si institucion. Ai e vuri
theksin e fjalés sé tij né faktin se AMA, kéto pesé vitet e fundit, ka hyré né njé hulli normale
té organizimit dhe funksionimit institucional dhe qé nga viti 2018 e kétej éshté i fokusuar
térésisht te ¢éshtjet e programacionit.

Z. Sala vlerésoi bashképunimin me Departamentin e Gazetarisé dhe Komunikimit,
bashképunim qé i ka shérbyer institucionit pér vendimmarrje té drejté né pérputhje me
nevojat e tregut dhe me prirjen e audiencés.

Prof. Assoc. Dr. Mark Marku, Pérgjegjés i Departamentit t€ Gazetarisé dhe Komunikimit né
UT, tha se Konferenca do té sjellé njé panoramé mé té ploté té tregut dhe peizazhit mediatik,
por ajo, po ashtu, do té ndihmojé edhe pér ta pérmirésuar kété panoramé.




Prof. Dr. Sabri Laci, Dekan i Fakultetit t& Historisé dhe Filologjisé, solli né kujtesé njé
moment shumé té réndésishém né median shqiptare, até té formimit t¢ Departamentit
té Gazetarisé dhe Komunikimit. Ky departament, tha ai, i ka dhéné njé dimension té ri
komunikimit dhe ka forcuar bashképunimin midis studiuesve té medias shqiptare, por edhe
me gjeré.

Konferenca u pérshéndet edhe nga z. Muja Ferati, Kryetar i Komisionit té Pavarur pér
Media té Kosovés, i cili vlerésoi bashképunimin me AMA-n dhe u shpreh shumé i interesuar
pér gjetjet e punimeve té konferencés, punime té cilat do té jené me vleré edhe pér realitetin
e Republikés sé Kosovés.

Konferenca do té pasohet me njé botim, i cili do té jeté njé pérmbledhije e té gjithé punimeve
shkencore té kérkuesve mé né zé té medias. Kjo konferencé ishte fryt i bashképunimit té
studiuesve té medias nga Shqipéria dhe rajoni.




A

EFEKTET E TEKNOLOGJISE NE ZGJERIMIN
DHE KONCENTRIMIN E MEDIAVE NE TREGUN
AUDIQVIZIV, PRIRJA PER KONGENTRIM

E PERMBAJTIES

Kjo éshté njé pérmbledhje e shkurtér e punimit shkencor té paragitur né konferencén
“Tregu i medias audiovizive, sjellja e audiencave dhe kuadri rregullator”, e organizuar
né kuadér té 20 vjetorit té krijimit té Autoritetit.

DR. SAMI NEZAJ
Zévendés Kryetar i AMA-s




Objekti, hipoteza dhe metodologjia

Objekti i kérkimit t& kétij punimi éshté pérgendrimi i mediave né tregun televiziv né
Shqipéri dhe ndikimi né programacionin e televizioneve né vend. Kérkimi ngrihet mbi
hipotezén se transmetimet digjitale sjellin pérgendrimin e mediave duke i kthyer ato né
kompani té fugishme me kapacitete té bollshme pér té pérballuar njé programacion térheqés
dhe té larmishém, i cili preferohet si oferté edhe nga kanalet e tjeré analogé, kablloré apo té
teknikave té tjera. Kjo marrédhénie, pérmes sé cilés, pérmbajtja e transmetuar sigurohet nga
televizionet e médhenj kombétare ose platformat digjitale kombétare, shkakton reduktim
té larmisé sé produksionit televiziv sidomos atij lokal, rajonal dhe paketave té televizioneve
kablloré duke sjellé pérgendrimin né pérmbajtje.

Metodologjia:

Fillimisht éshté verifikuar prirja pér pérgendrim né tregun audioviziv. Prirja shénjohet
pérmes:
= ndryshimeve ligjore qé inkurajojné pérgendrimin e pronésisé sé mediave;
= zgjerimit t€ kompanive qofté horizontal, qofté diagonal apo pérmes lojés sé trefishte;
= reduktimit t€ numrit té operatoréve audiovizivé né disa modele té transmetimit e
vegmas atyre kablloré.

Mé pas, éshté analizuar prirja pér pérgendrim edhe né kontekstin e modelit té biznesit,
pérmes Krahasimit dhe pérpunimit té té dhénave té siguruara nga dokumentet e disponuara
nga rregullatori audioviziv né Shqipéri, AMA, nga operatorét audiovizivé, kérkime dhe
ekspertiza t&¢ méhershme qé lidhen me ¢éshtjen né shqyrtim, shqyrtimit té t& dhénave
statistikore gé déshmojné rénien e operatoréve audiovizivé katér vitet e fundit.

Ky pérgendrim i mediave shpreh konsolidimin e industrisé né zonén e kompanive té
médha dhe varférimin e métejshém té degéve té vogla té transmetimeve audiovizive, sig
jané televizionet lokalé dhe ato kablloré, duke e véshtirésuar prodhimin e pérmbajtjes dhe
ruajtjen e pavarésisé programore té pavarur nga lojtarét e médhen;j né treg.

Duke analizuar té dhénat e programeve televizive si dhe numrin e kontratave té
transmetimit mes operatoréve té ndryshém televizivé, do té verifikohet nése pérgendrimi i
mediave ka kapur edhe pjesén e pérmbajtjes sé transmetuar né rang kombétar.

Pér shayrtimin e hipotezés sé mésipérme jané pérdorur raportet dhe buletinet e AMA-s
né katér vitet né shqyrtim. Nga kéndvéshtrimi teorik jané shqyrtuar autoré si Picard, Jeal,




studime té vonshme né lidhje me ‘digital tribes’, anketa e Departamentit té Gazetarisé dhe
Komunikimit me aktoré té tregut dhe audiencat, shqyrtime nga tekniciené té transmetimeve
digjitale, té dhéna té tjera té siguruara nga Drejtoria Juridike dhe e Mbikéqyrjes né AMA, si
dhe pérvoja e autorit.

Fjalé kyge: Zgjerimi horizontal, zgjerimi diagonal, zgjerimi vertikal, pérgendrimi i mediave,
pérgendrimi i pérmbajtjes, zoné mbulimi, zoné licencimi, kablloré, platforma digjitale,
potencial pér zgjerim, ekonomi e shkallés, kosto e produktit.

Peizazhi mediatik

Tregu audioviziv né vend pérbéhet nga rreth 250 radio dhe televizione nga té cilat: 59
televizione jané analoge, 59 radio, 76 televizioné kablloré, 5 platforma numerike tokésore
private' dhe 2 platforma publike, 12 IPTV e OTT dhe 6 televizione online. Té 12 garget kané
kanale té ndryshme radiotelevizive. Pérgendrimi mé i madh i operatoréve éshté né Tirané
(allotmenti Tirané-Durrés), dhe mé tej né qarget Elbasan, Shkodér, Fier, Vioré, Korgé.

Si rrjedhim i zbatimit té procesit té kalimit té transmetimeve televizive nga analogu né
numerik tokésor, alternativa e vetme pér televizionet analoge, do té jeté pérfshirja e tyre
né platforma tokésore numerike, private ose né até publike. Aktualisht, platforma e dyté
digjitale e RTSH-sé éshté né funksion té televizioneve rajonalé dhe lokalé dhe njé pjesé e
miré e tyre tashmé jané zhvendosur né kété platformé.

Pérmbajtja e transmetimeve pas pérfundimit té ploté té digjitalizimit do té jeté aférisht
kjo:

Té gjitha televizionet analoge, rajonale dhe lokale do té jené té mbéshtetura né platformén
e RTSH-sé, fillimisht, por mund té zgjedhin té vendosen edhe né 5 platformat e tjera private.

Pesé platformat private do té transmetojné né 60 pér gind programet e tyre?. Tre nga kéto
platforma, Top Channel, Digitalb dhe ADTN kané pronési té krygézuar ose zgjerim horizontal,
cfaré u jep atyre rol dominues né treg.

Teknologjia e transmetimit digjital siguron qé né start njé pérgendrim té mediave,
pérgendrim i cili béhet edhe mé i forté gjaté kalimit té viteve, pér shkak té dendésisé sé
transaksioneve né tregun audioviziv.

1 Bazuar né planin kombétar té frekuencave pér platformé numerike tokésore, 5 prej tyre jané private dhe 2
frekuenca jané ndértuar nga transmetuesi publik, RTSH.

2 Intervisté me Dritan Xhelilin, shef i kabinetit né AMA.




Teorikisht zhvendosja né platformat digjitale do té shuméfishonte ofertén pér programe,
duke pérmbushur edhe mé miré kérkesat e konsumatorit né llojshmériné e pérmbajtjeve té
emetuara. Ajo gé po ndodh né tregun shqiptar éshté se oferta programore éshté pérgendruar
né ato televizione qé kané realizuar zgjerim apo pérgendrim, qofté horizontal qofté diagonal,
duke pérmbytur burimet e tjera té programacionit, gé¢ mund té vijné nga pjesa tjetér e
tregut. 90 pér gind e televizioneve jané nénkontraktoré né programacion té televizioneve
kombétare apo platformave digjitale.

Teoria e zgjerimit dhe pérgendrimit si model biznesi
pér fitim, té mirat dhe dobésité

Zgjerimi dhe pérgendrimi né industriné e medias éshté njé model biznesi i ndjekur nga
firmat mediatike, né kushtet kur kané kapacitete pér zgjerim dhe synojné rritjen e fitimit,
por edhe stabilitetin e kompanisé, shmangien e kostove, pérfitimin pérmes ekonomive
té shkallés apo shtrirjes, rritien e kontrollit t& furnizimit apo shpérndarjes sé produkteve.
Globalizmi dhe konvergjenca kané krijuar mundési dhe lehtésira shtesé pér ripaketimin dhe
ripérshtatjen e materialit mediatik; shitjen e kétij produkti pérmes sa mé shumé kanaleve
dhe sporteleve, né sa mé shumé tregje, cfaré ka shtyré kompani té ndryshme té tregut
mediatik té krijojné bashkime, blerje, marréveshje dhe aleanca duke kompozuar
modele té tilla si konvergjencé Media-IT-Telekomunikacion, shtriien e “e lojés sé
trefishté” internet-telefon-televizor (ekonomi shkalle), zgjerim horizontal, diagonal dhe
vertikal ose kombinime mes tyre.

Por zgjerimi dhe koncentrimi i mediave ka edhe njé rezultat tjetér i cili nuk mund té matet
me indikatoré ekonomike si fitimi, kosto etj. Ai siguron kontrollin e kanaleve té komunikimit
publik, i cili sjell ndikime té ndjeshme politike dhe kulturore.

Zgjerimi apo koncentrimi ka avantazhe dhe disavantazhe. Kur éshté pérgjigje ndaj nivelit
té konkurrencés né treg dhe kryhet pér motive strategjike, atéheré pritet zhvillim i produktit
dhe sjell pérfitim edhe pér konsumatorét*.

Kur vjen pér arsye politike, psikologjike apo nga presioni i investitoréve, atéheré
komponenti menaxherial zbehet dhe krijohen probleme gé lidhen me cilésiné e demokracisé,
konkurrencén, konfliktin e interesit etj. Zgjerimi apo koncentrimi i mediave audiovizive
ndodh pér njé prej kétyre formave té zgjerimit ose si kombinim i tyre si¢ jané: zgjerimi
horizontal, zgjerimi diagonal dhe rritja vertikale.

3 Gillian Doyle, “Ekonomia e medias’, fq. 53.
4 Poaty, fq. 55.




Praktikisht né tregun audioviziv shqiptar i kemi té zbatuara té tri format e zgjerimit. Né
rastin e Top Channel kemi zgjerim horizontal pérmes tri platformave digjitale me pronési té
kryqézuar, Top Channel, Digitalb dhe ADTN, si dhe zgjerim me programe té veta pér secilén
nga kéto platforma, qofté né programe té fokusuara e qofté gjeneraliste. Zgjerimi éshté
intensiv edhe né zonén e shpérndarjes pérmes dy platformave té tjera IPTV dhe OTT. E njéjta
pamje éshté edhe né rastin e Vizion Plus qé ka realizuar zgjerim horizontal dhe diagonal
pérmes programit gjeneralist Vizion Plus, platformés digjitale Vizion Plus, platformés
satelitore Vizion Plus, Tring dhe IPTV.

Né rastin e Albtelekom dhe Abcom kemi “lojén tripaléshe” si¢ éshté zgjerimi diagonal
pérmes platformave né televizion, telefon dhe internet.

Zgjerimin diagonal e gjejmé edhe pérmes televizioneve dhe gazetave né rastin e News24
dhe Report TV, ashtu si kemi mé pas zgjerim diagonal pérmes pasqyrimit té pérmbajtjeve
televizive né platformat online pothuajse né té gjitha programet televizive, qofté ato
gjeneraliste qofté ato informative.

Ndérkaq, shembuj té zgjerimit vertikal kemi né platformat digjitale té cilat béjné
shpérndarjen e programit pérmes ndérmarrjes sé vet si Digitalb apo Tring ndérkohé qé
kryejné veté transaksionet né tregun e shitjes sé produktit pa ndérmjetés. Shpesh heré té
dy kompanité mbulojné edhe zonén e marketingut té produkteve té veta.

Pérgendrimi i pérmbajtjes, nga segmentimi te
polarizimi

Segmentimi dhe polarizimi i audiencés inkurajojné pérgendrimin e pérmbajtjes. Zhvillimi
i teknologjisé dhe mundésimi i transmetimit pérmes platformave digjitale ka sjellé mundési
té reja pér audiencén. Tregu i produktit mediatik, ku ndodhen konsumatorét dhe audienca,
ndikohet nga sasia e medias tashmé né dispozicion. Teorikisht, ¢do njési shtesé e njé
mediumi dhe ¢do medium shtesé i disponueshém e redukton kérkesén pér njési individuale
té njé mediumi. Ndérsa numri i kanaleve té komunikimeve rritet, numri i zgjedhjeve rritet
dhe sjelljet e individéve divergojné, duke e reduktuar késhtu kérkesén pér njési mediatike
specifike. Fragmentimi i késaj audience, (fragmentimi éshté njé term qé pérshkruan
demasifikim té audiencés), éshté pasojé e pashmangshme dhe e pandalshme e rritjes
sé kanaleve né dispozicion té audiencave®. Por ndodh rrallé qé audiencat t'i kushtojné
vémendje té barabarté secilit prej kanaleve. Pavarésisht se platformat sjellin pér audiencat
njé bugeté té madhe programore gé shkojné deri né 20 programe pér njé multipleks, disa
nga kéto programe nuk shihen fare.

5 Poatyf.75




Pér pasojé, ekziston njé sasi e tepruar programacioni dhe kohét e pérdorimit té audiencés
nuk rriten proporcionalisht me sasiné e siguruar. Ky éshté polarizimi i audiencés, rendja
e audiencave drejt disa programeve, ose ndryshe pothuajse e gjithé audienca tek pak
programe.

Ndryshimet ligjore gé inkurajuan zgjerimin dhe
pérgendrimin e mediave

NE vitin 2016, pas njé ankimimi gé u krye nga Shoqgata e Mediave Elektronike, né Gjykatén
Kushtetuese, u ndérhy né ligjin 97/2013 “Pér mediat audivizive...” duke lehtésuar ndalimet
e nenit 62 pér pronésiné né mediat kombétare audiovizive.

Pérmes vendimit nr. 56/2016 té Gjykatés Kushtetuese, nenit 62 iu hoq térésisht paragrafi
i treté ku pérkufizohej pronésia né mediat audiovizive kombétare me jo mé shumé se 40%
pér njé aksioner. Konkretisht, paragrafi i treté i nenit 62 té ligjit pér Mediat Audiovizive
theksonte se: “Asnjé person fizik ose juridik, vendas ose i huaj, nuk mund té keté mé shumé
se 40 pér qind té kapitalit té pérgjithshém té shoqérisé aksionare, qé zotéron njé licencé
kombétare pér transmetimet audio ose njé licencé kombétare té transmetimit audioviziv”.

Struktura e pronésisé:

Edhe struktura e pronésisé sé subjekteve audiovizive e shpreh pérgendrimin e mediave
né rastet kur pronésia éshté né duart e njé pronari té vetém, né pjesén mé té madhe té
industrisé sé medias audiovizive.

Televizione analogé:

Rreth 67% e subjekteve televizive analogé tokésoré rezultojné té jené né pronési té njé
aksioneri té vetém, ndérsa pjesa tjetér (33%) e subjekteve pérbéhet nga mé shume se njé
aksioner. Ndérkohé, 37% e subjekteve me pérbérje mbi njé aksioner zotérojné mbi 50% té
vlerés sé aksioneve.

Kablloré:

Megjithése pérgindja e njé aksioneri té vetém thuajse nuk ndryshon nga radiot dhe
televizionet, pasi rezulton 67%, ndryshim térésor vihet re né grupin e aksioneréve ku ka
njé diference prej rreth 13% né krahasim me grafikét e mésipérm. Né rastin e subjekteve
kablloré vetém 22% e grupit té aksioneréve kané mé shumé se 50% té vlerés sé aksioneve.




Shérbimet e tjera:

Tek ky grupim paragitet njé pamje krejt e kundért e niveleve té treguesve, e kjo pér shkak
se shumica e kétyre subjekteve operojné si shoqgéri aksionare. Rreth 35% e subjekteve
éshté né pronési té njé aksioneri t& vetém, ndérkohé qé pjesa tjetér e mbetur éshté e
pérbéré nga shumé aksioneré, pra 65%, ka mbi 53% aksionaré qé kané mbi 50% té vlerés
sé aksioneve®.

Pérgendrimi i mediave dhe programacionit, rasti i
kablloréve

Pér té pérshkruar tendencén drejt pérgendrimit & mediave né vend kemi konsideruar
sjellien e tregut té kablloréve né katér vitet e fundit. Tregu shqiptar nuk éshté térheqés
pér njé larmi kabllorésh, pér shumé arsye, késhtu qé numri i tyre po shkon né rénie, qofté
pérmes mbylljes pér shkak té mungesés sé fitimit, qofté pér shkak té zgjerimit té disa
kablloréve té tjeré, qé kané potencial pér rritje ashtu si edhe pér arsye té kapaciteteve pér
zgjerim té disa kompanive né fusheé.

Raporti vjetor i Autoritetit t¢ Mediave Audiovizive (AMA) pér vitin 2018 theksonte pérse
kabllorét ishin rrudhur né tregun shqiptar. Sipas kétij raporti kalimi i transmetimeve kabllore
nga analoge né digjitale, diktonte investime té konsiderueshme né rrjetet e tyre’; AMA kishte
vendosur rritien e tarifés sé autorizimit gé duhej paguar pér njé vit®; ndérkohé AMA kishte
rritur kontrollin pér respektimin e té drejtave té transmetimit dhe, pér rrjedhojé, moslejimin
e transmetimeve té kanaleve qé subjektet kabllore transmetonin pa pagesé, duke eliminuar
konkurrencén e pandershme. Kéto lloj kontratash zéné njé vend té réndésishém né koston
totale té mbajtjes sé njé kabllori dhe shpesh né rastet e kablloréve né zona rurale, subjektet
nuk mund té pérfitojné nga ekonomia e shkallés pér shkak té numrit té vogél té abonentéve®.

Q& nga viti 2014 vihet re njé rénie e numrit té kablloréve. Késhtu, né qofté se né fund
té vitit 2014 numéroheshin 109 subjekte kabllore, né fund té vitit 2018 numéroheshin 72.
AMA gjaté vitit 2018 dha 4 autorizime té reja, duke béré qé numri i subjekteve kabllore né
fund té vitit 2018 té jeté 76, por, gjithsesi, jané 33 kablloré mé pak se né vitin 2014 ose
rreth 30% mé pak.

6  Buletinii AMA-s, nr. 4,2017.
7 Vendimii AMA-s, nr. 182, daté 6.9.2016.

8  VendimiiAMA-s nr. 220, daté 01.12.2017 “Mbi pércaktimin e pagesave pér licencé/ autorizim dhe shérbimet
qé kryhen nga Autoriteti i Mediave Audiovizive”.

9  Raporti vietor i AMA-s pér vitin 2018.




Vetém gjaté vitit 2017, AMA miratoi hegjen e autorizimeve pér 13 subjekte kablloré. Ky
numeér u rrit edhe mé shumé gjaté vitit 2018 kur numri i autorizimeve té hequra shkoi né 16.

NE vitin 2017, ndér 13 vendime pér hegje autorizimi, kemi: - 2 vendime pér mosrinovim
autorizimi pér shkak se subjektet ishin dénuar vazhdimisht pér pirateri; - 2 vendime pér
hegje autorizimi pér shkak t& mospagimit té taksés ndaj AMA-s; - 2 vendime pér shkak té
hegjes doré nga autorizimi nga veté subjektet; - 1 vendim pér shkak té kalimit té té drejtave
nga njé subjekt te njé tjetér; - 6 vendime pér shkak té bashkimit me subjekte té tjeré pér
mbulimin e zonés sé autorizimit.

Kurse né vitin 2018 éshté rritur ndjeshém fenomeni i hegjes doré nga autorizimi dhe
bashkimi me subjekte té tjeré pér mbulimin e zonés sé autorizimit. Ndér 16 vendime pér
hegjen e autorizimeve gjaté kétij viti, kemi: - 1 vendim pér hegje autorizimi pér shkak té
mospagimit té taksés ndaj AMA-s; - 2 vendime pér shkak té kalimit té té drejtave nga
njé subjekt te njé tjetér; - 1 vendim pér shkak té hegjes doré nga autorizimi nga veté
subjekti; - 12 vendime pér shkak té bashkimit me subjekte té tjeré pér mbulimin e zonés sé
autorizimit. Sé fundmi, theksohet se, pavarésisht rénies sé numrit té kablloréve, asnjé prej
zonave qé kané mbuluar subjektet, té ciléve iu éshté hequr autorizimi, né njé ményré ose
tjetrén, nuk ka mbetur pa mbulim nga njé apo disa subjekte té tjeré.

Pra, tendenca drejt pérgendrimit té sektorit éshté e qarté dhe me ritme té shpejta. Jané 6
subjekte qé jané bashkuar né vitin 2017 ndérsa né vitin 2018 kemi 12 té tillé.

Té dhéna mbi subjektet kablloré sipas viteve:

2014 109
2018 76
2018 (IPTV/OTT) 12 subjekte

Harta e kablloréve ka ardhur duke u rrudhur edhe pér shkak té bashkimeve té veté
kablloréve té vegjél, por edhe pér shkak se disa kablloré, me kapacitete pér investim,
kané kapur njé pjesé té miré té tregut té transmetimit té pérmbajtjes audiovizive pérmes
kablloréve.

Shembuj té pérgendrimit té transmetimit audioviziv pérmes kablloréve dhe IPTV éshté
sjelljla menaxheriale vitet e fundit e dy subjekteve Abcom dhe Albtelekom. Té dy kéto
kompani jané shembuj té zgjerimit diagonal ose té lojés sé trefishté teksa ofrojné shérbimet
pér internet, telefon dhe TV. Né vitet e fundit t€ dy kompanité kané pérjetuar njé zgjerim
horizontal ose diagonal sipas rastit, duke zéné njé pjesé té konsiderueshme té tregut té
transmetimit me kablloré dhe IPTV. Nga té dhénat e méposhtme shihet se té dy kompanité




jané agresive né treg dhe synojné té zéné hapésira t&é médha pa u shqgetésuar nga
konkurrenca e platformave digjitale apo platformave té tjera té transmetimit me internet.

Abcom ka té paktén 28 zona licencimi ndérsa Albtelekom ka 52 té tilla. Kjo e fundit e ka
mé té lehté penetrimin né treg pér sa kohé operatoré té tjeré té shérbimit té internetit nuk
e kané aplikuar modelin 2 né 1 ose 3 né 1.

Kontratat, pérgendrimi né pérmbajtje

Eshté pak e pabesueshme, por tregu i mediave audiovizive né Shqipéri sillet rreth
transmetimit té njé pérmbajtje té kufizuar, e cila prodhohet nga tre katér programe gjeneraliste
ose informative dhe, mé pas, pérséritet pérmes ritransmetimeve apo pérséritésve né
formén e kablloréve apo IPTV. Veté platformat digjitale kané ndérkohé programe qé sérish
pérsériten brenda platformés pér njé kohé té gjaté, cfaré do té thoté se tregu shqiptar ka
mospérputhje mes ofertés dhe kapacitetit té tregut pér té furnizuar kété oferté me fitim.

Té gjithé kabllorét né vend, pérfshiré dhe IPTV ose OTT, kané kontrata me dy platformat e
médha digjitale Digitalb dhe Tring pér té transmetuar programet e tyre.

Pér vitin 2017: Digitalb 60; Tring 81 kontrata.
Pér vitin 2018: Digitalb 63 kontrata dhe Tring 66 kontrata.
Pér vitin 2019: Digitalb 59 kontrata dhe Tring 68 kontrata.

Pra, numri i kontratave pérputhet pothuajse né ményré té ploté me numrin e kablloréve.
Pérmbajtja audiovizive éshté e njéjta né shumé ekrane njésoj si¢ éshté ajo e mediave online
por me ndryshimin se prodhuesit e pérmbajtjes apo mbajtésit e sé drejtés sé transmetimit
né tregun audioviziv e kané monetizuar kété pérmbajtje pérmes njé modeli biznesi pér
fitim, tashmé té konsoliduar dhe té mbrojtur nga shumé ligje e, pér mé tepér, edhe nga
njé rregullator, ndérsa prodhuesit e pérmbajties sé mediave online nuk kané arritur ta
monetizojné produktin e tyre kur bie né duar té tjera.

Roli i platformave té reja né diversifikimin e programacionit, i varfér

Rénia e numrit t€ kablloréve (sic e pamé mé lart) pérgjaté vitit 2014-2018 éshté
shogéruar me rritien e numrit té autorizimeve pér transmetimin pérmes teknologjive té
reja. Teorikisht i bie gé rritja e tyre do té kompensonte deri diku procesin e pérgendrimit té
ofertés audiovizive né vend. Por, pavarésisht késaj, platforma tradicionale tokésore, e cila




mban peshén mé té madhe né garantimin e ambientit té pérbashkét té pérdoruesit, pritet té
ruaje té njéjtin rol, té paktén pérgjaté késaj dekade. Teknologjité e reja (IPTV, OTT, Internet
TV) do té plotésojné transmetimin tokésor, por nuk shihen si alternativa té géndrueshme pér
shpérndarje né njé audiencé masive népér zona té médha. Né vecanti, kéto teknologji té
reja mund té mos jené né dispozicion né zonat rurale ose me popullsi té rrallé'. Ndérkag,
asnjéri nga kéto shérbime nuk mbéshtet, qofté edhe pjesérisht, apo qofté edhe mé shumé
se sa njé program tek prodhimet e veta.

Pérfundime:

Tregu televiziv shqiptar po rend drejt koncentrimit. Me kalimin e kohés do té kemi
pérgendrim edhe mes veté platformave digjitale, pasi tregu shqiptar pér median nuk ka
kapacitet pér té furnizuar me fitim ofertén aktuale audiovizive. Koncentrimi éshté favorizuar
nga ndryshimet ligjore pér pronésiné, por edhe nga nevoja menaxheriale pér zgjerim té
kompanisg, rritje té stabilitetit t¢ markés né treg dhe rritjes sé fitimit. Koncentrimi éshté i
shprehur né tregun e programeve tokésore, kablloréve dhe IPTV. Koncentrimi éshté shfaqur
edhe né pérmbajtjen e programeve audiovizive. Prodhimet apo té drejtat e transmetuesit té
dy platformave digjitale jané furnizuesit kryesore té tregut audioviziv né vend. Koncentrimi
mbi kanalet dhe mbi pérmbajtjen forcon disa kompani dhe dobéson apo nxjerr nga tregu
kompani té tjera, por, ndérkohé, sjell dominim né kanalet e informimit duke démtuar
demokraciné.

né bashképunim me:

INSTITUTIN E MEDIAS

Organizon

A KONFERENGEN SHKENCORE
NDERKOMBETARE “FEMIJET DHE EDUKIMI
MEDIATIK: PERBALLE SFIDAVE TE REJA”

Né kuadér té aktiviteteve té zhvilluara pér 20 vjetorin e themelimit té Autoritetit té Mediave
Audiovizive zhvilloi punimet né mesin e muajit maj, né Tirané, Konferenca Shkencore
Ndérkombétare “Fémijét dhe edukimi mediatik: pérballé sfidave té reja”. Kjo konferencé
erdhi si fryt i bashképunimit t€ AMA-s me Institutin Shqiptar t€ Medias.

NE nisje té késaj konference, Kryetari i AMA-s, z. Gentian Sala, vlerésoi punimet e késaj
konference té cilat jané njé vleré e shtuar dhe njé moment i miré reflektimi pér aktorét e
pérfshiré, median, shoqgériné dhe komunitetin mbi rolin e tyre.

“Shfagja e shenjés paralajméruese né ekran béhet menjéheré me fillimin e programit
apo filmit dhe e shogéron até gjaté gjithé kohés sé transmetimit. Shenja paralajméruese
rishfaget para dhe pas té gjitha ndérprerjeve té programit né vijim, deri né pérfundim té tij”.

5.47; Shenjat paralajméruese pér mbrojtjen e fémijéve né programet audiovizive;
Seksioni 5; Fémijét né Transmetimet Audiovizive — Kodi i Transmetimit.

Z. Sala theksoi réndésiné gé pérbén mbrojtja e fémijéve dhe trajtimi i tyre né media pér
Autoritetin, i cili e ka renditur si njé ndér prioritetet kryesore té punés sé tij.

Kryetari i AMA-s u ndal te roli i Operatorit Publik, i cili duhet té shérbejé si model qé bén
diferencén, por dhe referencén né media pér sa i pérket trajtimit té temave pér fémijé.

AMA, vijoi ai, “aleat té paré pér ¢éshtje etike, pér larminé dhe cilésiné e programeve pér

fémijé duhet té kishte operatorin publik. RTSH ka fonde, nuk ka kércénimin e té ardhurave
nga reklamat pér shkak té financimit nga qytetarét. Disponon kohé televizive, ka 12 kanale
né té cilat mund té trajtojé tema té larmishme dhe té ndryshme pér fémijét, ka ligjet dhe
potencialin pér té marré programe dhe disiplina té ndryshme nga homologét evropiang”.

“Kur programe me pérmbajtie qgé mund té démtojé fémijét transmetohen né formé té
hapur ato duhet té paraprihen nga njé paralajmérim akustik ose té identifikohen nga prania
e njé simboli viziv gjaté gjithé kohézgjatjes sé tyre”.

5.35; Programet kulturore argétuese, filmat dhe fémijét; Seksioni 5; Fémijét né
Transmetimet Audiovizive — Kodi i Transmetimit

Ministrja e Arsimit, Rinisé dhe Sporteve, znj. Besa Shahini, foli pér réndésiné gé ka
sot media né formimin e té rinjve dhe opinionit publik. Ministrja referoi shifra lidhur me
besueshmériné né media, ku si¢ tha ajo, “mé shumé se 50 % e popullsisé beson dhe
e merr pér té vérteté secilin lajm gé dégjon”. Znj. Shahini vuri né vémendije se duhet té
jemi vigjilenté pér t& mos e marré si té vérteté ¢do gjé qé na thuhet nga media. Eshté e
réndésishme, nénvizoi ministrja, qé té gjenden instrumentet pér té edukuar jo vetém fémijét




por té gjitha moshat mbi funksionimin dhe pérmbajtjet mediatike. Znj. Shahini u shpreh e
hapur mbi pranimin e mendimit té ekspertéve né lidhje me implementimin e teksteve té
Edukimit Mediatik né shkollat shqiptare.

“Reklamat pér fémijét duhet té pérmbajné gjuhé té pérshtatshme me aftésité/kapacitetet
€ moshés sé cilés i drejtohet reklama”.

5.29; Reklamat dhe Fémijét; Seksioni 5; Fémijét né Transmetimet Audiovizive
- Kodi i Transmetimit

Drejtori i Institutit Shqiptar t€ Medias, z. Remzi Lani, né fjalén e tij, vuri theksin né
seriozitetin me té cilén duhet ta marrim Media Literacy. Ka ardhur koha, tha ai, qé té
pérfshihet né kurrikulén shkollore Iénda e Edukimit Mediatik, nga nivelet mé té uléta né ato
mé té larta. Né kété ményré nuk do té jemi konsumatoré té verbér té asaj qé na serviret, por
do té jemi té pajisur me filtra dhe me mendim kritik.

Pérfagésues i UNICEF-it né Shqipéri, z. Roberto de Bernardi, tha se ¢éshtja e fémijéve né
audiovizual duhet té zgjidhet sa mé shpejt. Megjithaté, ai pranoi se koncepti “media literacy”
ka ndryshuar me kalimin e kohés, kjo pér ndikimin gjithnjé e mé té madh té teknologjisé
né median tradicionale. 3/4 e fémijéve shqiptaré, tha z. de Bernardi zotérojné njé aparat
celular, smart, pérmes té ciléve informohen.

Konferenca vijoi me diskutimin né tre panele, mbi tema specifike né lidhje me té drejtat
e fémijés né median audiovizive.




Té drejtat e fémijéve dhe edukimi mediatik, standardet dhe praktikat ndérkombétare, u
sollén né vémendie té pjesémarrésve standardet dhe praktikat europiane mbi té drejtat e
fémijéve dhe edukimin mediatik. Ekspertét ndérkombétaré, drejtoré mediash dhe lektoré
diskutuan mbi kété problematiké si njé sfidé reale e ditéve té sotme.

“Raportimi i fémijéve né median shqiptare: njé perspektivé gazetareske”, ishte diskutimi
i panelit té dyté. Me kété rast u paraqiten gjetjet e para té njé monitorimi t€ mbulimit té
fémijéve nga media elektronike. Paneli, me pérfagésues té AMA-s, eksperté té medias, por
dhe agjenciné shtetérore pér té drejtat e fémijéve, diskutoi mbi situatén dhe instrumentet e
duhur pér té ndérhyré né pérmirésimin e raportimit dhe trajtimit té kétyre rasteve.

Paneli i treté u ndal tek edukimi mediatik dhe fémijét - njé perspektivé e shogérisé civile,
diskutoi mbi té dhéna dhe raste konkrete té raportimeve né media dhe pasojat qé ka sjellé
raportimi né media né jetén e kétyre fémijéve dhe familjeve.

NE kété aktivitet ishin té pérfshiré té gjithé institucionet dhe aktorét e dorés sé paré
gé merren dhe trajtojné problematika lidhur me mbrojtjen e fémijéve nga pérmbajtjet e
démshme.

“Né rast se pérfagésuesi ligjor refuzon intervistimin e fémijés, atéheré intervista mund
té kryhet vetém nése fémija insiston dhe gazetari ka njé arsye konkrete té mendojé qé
intervistimi i shérben interesit t& fémijés. Né kété rast, gazetari nuk mund ta realizojé i
vetém intervistén me fémijén, por duhet té kérkohet dhe prania e psikologut, punonjésit pér
mbrojtjen e té drejtave té fémijéve, mésues shkolle, edukatoré etj”.

5.12; Intervistimi i Fémijés, Seksioni 5; FEmijét né Transmetimet Audiovizive — Kodi
i Transmetimit

Pérmbledhje e shkurtér e kérkimit té prezantuar né Konferencén: “Fémijét dhe edukimi
mediatik: pérballé sfidave t€ reja”

Né 1 janar 2019, né Shqipéri, sipas INSTAT-it, jetonin 700 mijé e 615 fémijé t€ moshés
0-18 vjec. Nga kéta, 493.424 jané t& moshés 0-14 vjec. Njé popullsi e konsiderueshme
qé, pérkthyer né terma audience, do té pérbénte afro 24%. Pér ta, operatorét mediatiké
audiovizivé pérgatisin programe, té cilat, sipas Kodit té Transmetimit, duhet té “promovojné
dhe té mbrojné miréqgenien, shéndetin e zhvillimin harmonik moral e fizik t€ fémijéve.
Parimi i interesit mé té larté pér mbrojtien e fémijéve duhet té jeté parésor né c¢do
vendimmarrje pér transmetimin, programimin, pjesémarrjen apo informacionet pér ta,
né mediat audio dhe/ose audiovizive.” Pér té kuptuar réndésiné qé i jepet fémijéve né
transmetimet audiovizive mjafton té themi se nga 14 fage qé ka gjithsej Kodi i Transmetimit,
seksioni “Pér fémijét” éshté plot 4 fage ose 28% e rregullave u pérket raportit té fémijéve
me reklamat, programet televizive dhe intervistimit apo identifikimit té fémijéve né ngjarje
mediatike. Pér té paré respektimin e Kodit té Transmetimit nga operatorét audiovizivé dhe
rekomanduar pérmirésime té praktikés gazetareske, ISHM ndérmori njé studim cilésor dhe
sasior té raportimit té fémijéve né median audiovizive shqiptare.

Metodologjia e monitorimit pérfshiu 4 televizione me shtrirje kombétare : Klan, Top
Channel, Vizion Plus dhe RTSH, né dy periudha té ndryshme kohore, né ményré gé té kishim
sa mé shumé ngjarje pér té analizuar. U monitoruan edicionet gendrore informative té
gjetura né fagen online té televizioneve pérkatése, né javén 4-10 shkurt 2019 dhe 4-10
mars 2019. Analiza mori né shqyrtim njé séré elementésh té kronikave televizive si,p.sh.,
burimet, gjuha, imazhet et;.

“Té dhénat e publikuara pér fémijét né media duhet té shmangin: identifikimin dhe inicialet
e fémijés; identitetin e prindérve, apo té ¢do té aférmi gé bén té mundur identifikimin e
fémijés; rrethana, detaje mbi ngjarjen, gé béjné t€ mundur identifikimin e fémijés, cenojné
dinjitetin e tij dhe nuk i shérbejné interesit publik; emér shkolle, kopshti, institucioni né
rastet kur situata e abuzimit apo veprés penale nuk kané ndodhur né institucion; emrin e
autorit té krimit, i cili ka marrédhénie gjaku me viktimén”.

5.4; Identifikimi i FEmijés, Seksioni 5; FEmijét né Transmetimet Audiovizive

- Kodi i Transmetimit




Studimi i kryer nga ISHM vé né dukje se vetém 0,05 pér qind e kronikave kané né
gendér fémijét. Njé numér jashtézakonisht i ulét krahasuar me peshén dhe problematikén e
trajtimit té kétij segmenti té popullsisé.

Femijet ne lajme

m Kronika gjithsej

m Kronika per femijet

Kjo mund té shpjegohet me njé tipar té kahershém té lajmeve televizive né Shqipéri qé
mbizotérohen nga politika dhe Tirana. Ky tipar bén qé ¢éshtje ku fémijét priren té shfagen
mé tepér si arsimi, shéndetésia apo ¢éshtjet sociale t& mbeten né periferi té vémendjes
mediatike. Ndryshimi do té kérkonte njé qasje tjetér, mé té hapur ndaj shogérisé dhe mé
té fokusuar te njerézit. Eshté pér té ardhur keq gé né njé edicion gendror informativ té
njé televizioni kombétar né Shqipéri - qé mbetet njé vend né zhvillim, gjen vend lajmi pér
panairin e makinave té luksit, pér tre dité me radhé, dhe nuk gjen vend pér té sqaruar
situatén e epidemisé sé fruthit te fémijét, p.sh., né njé prizém mé té fokusuar.

Nése shohim mé pas temat e trajtuara né kéto raportime té pakta, sérish kemi njé
portretizim negativ té fémijéve. Vendin mé té madh e zéné rastet e abuzimeve seksuale,
fémijét né konflikt me ligjin, ndjekur nga c¢éshtjet e arsimit, shéndetésisé. Nése shohim
edhe monitorimet e méparshme qé jané béré pér kété grupmoshé (Kaziaj, 2016) kjo éshté
njé prirje qé vazhdon dhe lidhet pikérisht me prirjen sensacionaliste té lajmeve gé aplikohet
né televizionet tona.




Kronika

m Abuzim seksual

m femije ne konflikt
me ligjin

m shendetesi

W Arsim

m siguria online

| —

Edhe si burime, fémijét shfagen vetém né njé rast nga 20 kronika té analizuara ku flitet
pér ta.

Kur hyjmé mé né thellési té raportimit dhe marrim né analizé elementé té lajmit audioviziv,
konstatojmé se ka shkelje flagrante té Kodit té Transmetimit. Konkretisht, pér ngjarjen e
datés 4 shkurt 2019, ku njé e mitur ishte pérdhunuar me shantazh nga bashkémoshatarét
e saj né njé shkollé né Kavajé, u monitoruan 5 televizione: Vizion Plus, RTSH, Klan TV, ABC
News, News 24.

“Cdo fémijé gézon té drejtén e marrjes sé njé informacioni t& pérshtatshém, si dhe té
drejtén e fjalés, té shprehjes sé mendimit dhe té€ marrjes né konsideraté si njé individ me té
drejta té patjetérsueshme. Zbatimi i njé térésie parimesh e rregullash, qé i japin pérparési
interesit té larté té fémijés e qé vendosin né gendér fémijén, éshté mé se i domosdoshém”.

Seksioni 5; Fémijét né Transmetimet Audiovizive — Kodi i Transmetimit

Me pérjashtim té RTSH, té gjitha TV e tjera e kané shkelur Kodin e Transmetimit, pika 5.2
pér shfagjen e identitetit té prindérve dhe shfagjen e emrit té shkollés. Edhe pse shfagja
e identitetit té prindérve, u mor gjaté transmetimit té njé vizite t€ ministres sé shtetit né
familjen e t& miturés-cka ngre piképyetje nése kanalet mediatike t& geverisé i nénshtrohen
té njéjtave rregulla si operatorét audiovizivé - sérish televizionet mund ta kishin shmangur
kété identifikim, ashtu si¢ veproi operatori publik.

“OSHMA-ve u ndalohet ¢do raportim apo transmetim ge con direkt apo indirekt né
identifikimin me pamje dhe zé me gjeneralitete, me adresé apo pérshkrues té ¢do fémije




gé mund té jeté ose éshté viktimé, déshmitar, i hetuar, i akuzuar apo i deklaruar fajtor
pér kryerjen e njé vepre penale, pérvec rasteve me interes publik. Té dhénat e publikuara
pér fémijét né media duhet t& shmangin: identifikimin dhe inicialet e fémijés; identitetin e
prindérve, apo té ¢do té aférmi gé bén té mundur identifikimin e fémijés; rrethana, detaje
mbi ngjarjen, qé béjné t& mundur identifikimin e fémijés, cenojné dinjitetin e tij dhe nuk i
shérbejné interesit publik; emér shkolle, kopshti, institucioni né rastet kur situata e abuzimit
apo veprés penale nuk kané ndodhur né institucion; emrin e autorit té krimit, i cili ka
marrédhénie gjaku me viktimén.”

Fakti qé vetém RTSH ka respektuar Kodin e Transmetimit tregon pér pérgjegjésiné dhe
réndésiné qé operatori publik u jep kétyre céshtjeve. Eshté i vetmi TV qé ka parime editoriale
té shkruara dhe njé kapitull t& vecanté gjithashtu pér fémijét. Nga monitorimi empirik i
programacionit t& RTSH-sg, vérehet se programacioni pér fémijét aktualisht né RTSH éshté
i kufizuar né njé kanal tematik pér fémijét, nga dy qé éshté parashikimi. Gjithashtu njé
fashé orare e posagme i kushtohet fémijéve né kanalin gjeneralist RTSH 1 dhe kanalet
rajonale. Sipas raportit vjetor té vitit 2018, RTSH ka ideuar programe té profilit edukativ si,
p.sh., “Me duar té vogla” ose talent show “Master chef junior”, por gé, gjithsesi, mbeten
pak pér nevojat e fémijéve pér programe origjinale. Aktualisht nuk ka asnjé program pér
edukimin mediatik, si njé nga format e reja né té cilat operatorét publiké po angazhohen né
pérmirésimin e ofertés televizive pér fémijét.

Si pérfundim, mund té themi qé situata e praktikés gazetareske né median elektronike
shqiptare reflekton té njéjtat probleme si ato né shtypin e shkruar dhe pér fat té keq, né njé
trajektore pérkeqésimi ngjitése. Nevojitet njé reagim mé i vendosur i Autoritetit rregullator
pér té ndéshkuar operatorét qé shkelin Kodin e Transmetimit me ashpérsim té penaliteteve
deri né hegje té licencés. Nga ana tjetér, do té rekomandonim mé shumé programe té
edukimit mediatik né bashképunim me operatorin publik RTSH dhe shtim té programeve
pér fémijé.




Anila Bregu

AGJENCIA SHETERORE PER TE DREJTAT
DHE MBROJTJEN E FEMIJES

A PASQYRIMI | FEMIJEVE NE MEDIA
DHE NDRYSHIMET LIGJORE

Pérmbledhje e shkurtér e fialés sé mbajtur né Konferencén: “Fémijét dhe edukimi
mediatik: pérballé sfidave té reja”.




“ Veprimtaria e transmetimeve audiovizive respekton né ményré té vecanté té drejtat,
interesin mé té larté té fémijés, si dhe kérkesat morale e ligjore pér mbrojtjen e té drejtave
té fémijéve”

1.4; Seksioni 1, Parimet Themelore - Kodi i Transmetimit

Media éshté njé faktor i réndésishém né promovimin e té drejtave té fémijéve. Ajo duhet
té keté rol edukues dhe sensibilizues duke promovuar tolerance zero ndaj ¢cdo forme té
dhunés kundrejt fémijéve, duke ndihmuar né parandalimin e kegtrajtimit t€ fémijéve.
Pérmes punés sé tyre inkurajojné institucionet dhe organizatat e shogérisé civile pér té
pérmirésuar cilésiné e jetés sé fémijéve né térési dhe sidomos atyre té abuzuar, dhunuar,
ose shfrytézuar nga té rriturit. Megjithaté, né kéto raste éshté po aq e réndésishme pér t'u
marré parasysh kéndvéshtrimi i fémijéve, té konsiderohet shkalla me té cilén fémijét do té
pérfitojné ose do té vuajné si pasojé e paragitjes sé lajmit.

Agjencia Shtetérore pér té Drejtat dhe Mbrojtjen e Fémijés (ASHMDF) monitoron zbatimin
e té drejtave té fémijéve né media dhe reagon né institucionet pérgjegjése pér respektimin
e té drejtave té fémijéve prej tyre.

Né bazé té gjitha legjislacioneve kombétare dhe ndérkombétare qé né fokus kané
mbrojtien e té drejtave té fémijéve jané té cituara garté parimet bazé qé mediat duhet té
kené né vémendie dhe té respektojné me rigorozitet gjaté punés sé tyre, si¢c éshté parimi i
interesit me té larté té fémijés, parimi i mosdiskriminimit, mbrojtja e privatésisé sé fémijés
dhe respektimi i jetés private, familjare, banesés, e korrespondencés, mbrojtja e té miturit
nga cenimi i paligjshém i moralit dhe i dinjitetit.

Edhe pse ka pérmirésim té dukshém té situatés, kohét e fundit, bazuar né parimet e
mésipérme, jané evidentuar kronika dhe lajme me né gendér fémijét, t€ pasqyruara né
ményré té papérshtatshme né mediat vizive dhe té shkruara. Kéto kané pasur njé impakt
negativ né pérpjekjet pér rehabilitimin e fémijéve, viktima té dhunés dhe abuzimit.

“Transmetimet audiovizive duhet té promovojné dhe té mbrojné mirégenien, shéndetin
e zhvillimin harmonik moral e fizik té fémijéve. Parimi i interesit mé té larté pér mbrojtjen
e fémijéve duhet té jeté parésor né ¢do vendimmarrie pér transmetimin, programimin,
pjesémarrjen apo informacionet pér ta, né mediat audio dhe/ose audiovizive”

1.16; Seksioni 1, Parimet Themelore - Kodi i Transmetimit




Disa nga problematikat e konstatuara nga ASHDMF, né raportimet mediatike ku jané té
pérfshiré fémijét, lidhen me publikimin e detajeve té jetés personale té fémijéve, té dhéna
mbi banesén, lagjen, fshatin, qytetin, klasén ku jeton fémija. Kjo bén té mundur identifikimin
e fémijés dhe shkel parimin e ruajtjes té privatésisé té fémijéve. Identifikimi i fémijéve né
media béhet i mundur né ményré té drejtpérdrejté, kur veté fémija shfaget né media, por
dhe né ményré indirekte, kur identifikohen prindér, té aférm, mésues apo fémijé té tjeré té
aférm me ta. Shpesh fémijét viktima té abuzimit, dhunés, ose dhe fémijé né konflikt me
ligjin, autoré té veprave penale intervistohen né ményré té paautorizuar, pa lejen e prindit
dhe pa praniné e psikologut. Ka raste kur merren déshmi té rénda nga fémijé, viktima té
abuzimeve. Né kéto raste media, jo vetém qé béhet njé faktor pengues pér riintegrimin dhe
rehabilitimin e fémijés né shoqéri, por dhe ndikon né riviktimizimin dhe ritraumatizimin
e fémijés. Gazetarét fokusohen né detajet e ngjarjes, duke anashkaluar problematikén
e abuzimit té fémijés. Madje ka raste kur media pasqyron me pavértetési dhe pasaktési
ngjarjen, vetém pér té pasur shitje té lajmit dhe pa béré verifikime paraprake lidhur me
ngjarjen.

Edhe né rastet kur transmetimet béhen me kérkesén ose pélgimin e prindit, éshté detyré
e medias té filtrojé lajmin, né mbrojtje té interesit mé té larté pér fémijén. Fémija duhet
trajtuar nga té gjithé si subjekt me té drejta té plota dhe jo si proné e prindit. Fémijét e
abuzuar seksualisht, pér shkak té moshés sé mitur, nuk mund té japin pélgimin, dhe té jené
té vetédijshém pér pasojat e publikimeve té historisé sé tyre té abuzimit.

ASHMDF ka reaguar kundrejt situatés duke sinjalizuar zyrtarisht institucionet pérkatése.
Gjaté dy viteve té fundit jané depozituar nga Agjencia 27 ankesa prané AMA-s pér shkelje té
etikés né media dhe 40 ankesa drejtuar mediave te shkruara dhe portaleve. Problematikat
e konstatuara jané diskutuar né takimet e organizuara me aktoré nga mediat.

| gjithé ky proces éshté reflektuar dhe né ndryshimet ligjore né legjislacionin pér fémijét.
Konkretisht ligji nr. 18/2017 “Pér té drejtat dhe mbrojtjen e fémijéve” né nenin 27 té tij
garanton pér fémijén respektim té jetés private dhe familjare dhe mbrojtje nga cenimi i
paligishém i moralit dhe i dinjitetit té tij né té gjitha rrethanat. Ligji garanton respektim té
privatésisé né té gjitha fazat e procedurave gjygésore apo administrative, duke pérfshiré
edhe publikimin e tyre né media. Pjesémarrja e fémijés nén moshén 14 vje¢ né debate
publike, si dhe né programe audiovizive béhet vetém me miratimin e prindit ose kujdestarit
té fémijés. Né njé klauzolé té tij, ligji pércakton gé fémijét nuk mund té pérdoren apo té
ekspozohen nga prindi, kujdestari, institucionet publike apo private pér géllime té pérfitimit
personal apo pér té ndikuar vendimet e autoriteteve publike. Mosrespektimi i kétij ndalimi
pérbén kundérvajtje administrative dhe dénohet me gjobé sipas nenin 69 té kétij ligji. Rastet
pérjashtimore nga mbrojtja e privatésisé béhen vetém nése i shérbejné interesit mé té larté
té fémijés.




Gjithashtu, ligji sanksionon dhe mospérdorimin e fémijéve pér géllime reklamuese, né
rastet kur kéto paragesin rrezik, cenojné edukimin, démtojné shéndetin ose zhvillimin e tij
fizik, mendor, shpirtéror, moral ose shogéror.

ASHMDF vleréson median si mjeti mé i madh informues pér publikun ge duhet té pérdoré
fuqiné e saj né ményré pozitive, duke dhéné mesazhe edukuese, sensibilizuese, gé do té
ndikojné né perceptimin vizual dhe dégjimor té fémijéve dhe prindérve, publikut gé i ndjek
kéto emisione.

ASHMDF gjen rastin pér té ftuar té gjithé partneret pér té bashképunuar pér zbatimin e
legjislacionit dhe parimeve pér té drejtat e fémijéve.

Pérgjegjésité e reja ligjore e véné Agjenciné para detyrimit pér té bashképunuar me mediat
dhe pér té sensibilizuar pér respektimin e té drejtave dhe parimeve gé mbrojné fémijét si
dhe sanksioneve pérkatése né raste té moszbatimit té kétyre parimeve. Ndérgjegjésimi i
gazetaréve, pronaréve té medias dhe té gjithé aktoréve éshté domosdoshméri pér njé té
ardhme mé té miré dhe té sigurt pér fémijét.




A KONFERENCA MEDIATIKE
“RADIOT FETARE NE GJUHEN SHQIPE”

Pérfagésues nga redaksité e radiove fetare té komunitetit, eksperté dhe studiues té
medias dhe komunikimit, deputeté dhe drejtues té institucioneve publike, kleriké té
religjioneve té ndryshme, u pérfshiné né punimet e konferencés mediatike “Radiot fetare
né gjuhén shqipe”, organizuar nga Autoriteti i Mediave Audiovizive.




Aktiviteti synoi qé pérmes prezantimeve dhe diskutimeve nga té pranishmit té nxjerré né
pah rolin dhe kontributin e redaksive fetare té komunitetit, né promovimin e tolerancés dhe
bashkéjetesés mes besimeve.

NE pérshéndetjen e saj né Konferencé, Ministrja e Kulturés znj.Elva Margariti u pérgendrua
tek réndésia e kétyre takimeve edhe pse “gjaté kétyre 30 viteve toleranca fetare éshté njé
nga vlerat mé t€ médha qé i éshté njohur Shqiptaréve”. Ministrja Margariti, u shpreh se
temat qé trajtojné mediat fetare promovojné mjedisin e tolerancés né Shqipéri dhe i béjné
njé shérbim té miré asaj.

Nga Selia e Shenjté mori pjesé Prefekti i Dikasterit té Vatikanit pér Komunikimet
Shogérore, Dr. Paolo Ruffini, i cili né fjalén e tij u ndal tek réndésia e komunikimit né shogéri
i radiove fetare dhe roli i tyre né Krijimin e njé mjedisi sa mé té drejté dhe té shéndetshém
pér fjalén. “Asgjé sa radioja nuk u jep kaq kuptim fjaléve”, tha Dr. Ruffini, duke nénvizuar
réndésiné e Radio Vatikanit, e cila prej 68 vitesh transmeton né gjuhén shqipe, zhvillimet
historike té shqiptaréve, pérfshiré ndryshimin e sistemeve dhe sfidat mé té médha me té
cilat pérballet shogéria joné.




“Zéri” i Radio Vatikanit né gjuhén shqipe e shogéroi udhén e bashkatdhetaréve tuaj
gjaté kalvarit té diktaturés komuniste. Mbrojti dinjitetin e njeriut nga ¢do formé abuzimi.
Tregoi historiné e kombit tuaj, duke filluar nga ajo e Gjergj Kastriotit — Skénderbeut, “Athleta
Christi”. | béri té njohura vlerat, nénvizoi ndryshimet themelore e sinjalizoi ngjarjet mé té
réndésishme, deri né agimin e lirisé e té demokracisé”, theksoi ai.

Réndésia e radiove fetare, vijoi Ruffini, shihet gjerésisht né rolin e tyre pér té hedhur
farén e pages, duke déshmuar fené. Si¢c edhe pohon Dokumenti pér Véllazérimin Njerézor,
nénshkruar né Abu Dabi, “dialog ndérmjet besimtaréve do té thoté té takohemi né hapésirén
e jashtézakonshme té vlerave té pérbashkéta shpirtérore, njerézore e shogérore e ta
investojmé gjithé kété né pérhapjen e virtyteve mé té larta morale, nxitur nga feté”.

Kryetari i Autoritetit t€ Mediave Audiovizive z. Gentian Sala, u ndal tek vlera e kétij aktiviteti
pér nxitjen e bashképunimit fetar dhe forcimin e métejshém té mesazheve paqtuese gé
kéto institucione kané dhéné né shoqgéri. Z. Sala vlerésoi kontributin e radiove fetare té
komunitetit, té cilat pérbéjné njé segment té tregut audioviziv gé dallon nga pjesa tjetér,
pér géndrueshméringé e aktivitetit, vullnetarizmin e angazhimit té stafit né redaksi dhe pér
sasiné dhe larminé e temave qé pérgatiten nga veté radioja.




“Radiot fetare jané refleksion i tolerancés dhe bashkéjetesés mes besimeve té ndryshme
né vendin toné dhe kjo konferencé shérben si prezantim i rolit dhe ndikimit té tyre pozitiv né
shogériné toné multifetare, angazhimin pér produkte cilésore dhe pasurimin me mé shumé
pozitivitet té besimit fetar brenda dhe jashté objekteve té kultit”, pérfundoi z.Sala.

Né konferencé u shfaq pér té pranishmit dokumentari audioviziv “Rrathét e besimit”,
njé véshtrim historik i transmetimeve radiofonike fetare né Shqipéri, si dhe tipareve té
performancés sé tyre né ditét e sotme.

Pér heré té paré transmetimet me pérmbajtje fetare si dhe zyrtaré nga publiku shqiptar
jané ndjekur prej 3 tetorit té vitit 1951, me fillimin nga puna té seksionit shqip té Radio
Vatikanit. Megjithése aktiviteti fetar dhe liria e ushtrimit té besimit kané qené té ndaluara
né Shqipériné komuniste, sérish ka pasur shumé dégjues té Radio Vatikanit gé ndignin
fshehurazi programet e saj.

Pas miratimit té ligjit pér mediat audiovizive té vitit 2013, AMA, ka miratuar akte nénligjore
qé kané béré té mundur gartésimin e procedurave té licencimit té tyre, duke e konsoliduar
kété pjesé té tregut audioviziv, né shérbim té komuniteteve fetare dhe ndjekésve té
transmetimeve té tyre.

Drejtuesit e radiove fetare té komunitetit, Radio Spektrum (e besimit mysliman), Radio
Maria (e besimit katolik) dhe Radio Ngjallja (e besimit ortodoks), prezantuan gjaté aktivitetit
profilin e stacionit té tyre, si dhe pérpjekjet qé ato béjné pér t'u pérshtatur me zhvillimet e
reja teknologjike dhe pérhapjen né shkallé té gjeré té internetit




A AUTORITETI | MEDIAVE AUDIOVIZIVE
FESTON 20 VJETORIN E THEMELIMIT

Autoriteti i Mediave Audiovizive, né majin e vitit 2019, festoi 20 vjetorin e krijimit. Me kété
rast u organizua edhe njé pritje festive. Né ceremoni morén pjesé personalitete té ndryshme
me kontribut né fushén e mediave audiovizive, deputeté, gazetaré, analisté, opinionisté,
akademikeé, partneré té AMA-s, si dhe pérfagésues té mediave né Shqipéri. Kété pérvjetor e
nderuan edhe ish-funksionaré té Autoritetit t¢ Mediave Audiovizive.

Fjalét pérshéndetése u mbajtén nga Zévendéskryetarja e Kuvendit t€ Republikés sé
Shqipérisé, znj.Vasilika Hysi dhe nga Kryetari i AMA-s, z. Gentian Sala.

Zn;j. Hysi vlerésoi punén e deritanishme té béré nga Autoriteti. Sipas saj, AMA ndikon
drejtpérdrejt né edukimin mediatik té qytetaréve dhe, po ashtu, né profesionalizimin e
gazetaréve, né raportimin e lajmeve dhe né té gjitha hallkat e njé medie mé té liré dhe té
pavarur.

NEé fjalén e tij, z. Gentian Sala béri njé rezyme té historikut té Autoritetit pér kéto 20-vite. Ai
falénderoi secilin gé ka dhéné kontributin e tij né kété veprimtari deritanishme. Ceremonia e
20-vjetorit té themelimit t& AMA-s pérkoi me Ditén Botérore té Lirisé sé Shtypit.

Mbrémija vijoi nén njé atmosferé festive, me muziké dhe pérshéndetje mes té ftuarve.

